
Koyrilærarar 
í ójavnari 
kapping

Randi Jacobsen

Taks velur út ávísar 
starvsbólkar fyri at 
kanna hesar nærri, um 
alt verður gjørt rætt eft­
ir galdandi skatta- og 
avgjaldsreglum.

Seinasta hesyt boð­
aði Taks frá, at farið 
varð at hyggja nærri 
eftir sjálvuppgávum og 
roknskapum hjá koyri­
lærarum.

Og nú kann Taks stað­
festa, at 10 koyrilærarar 
hava givið 2,2 mió. krónur 
ov lítið upp í skatti, og 
teir hava eisini goldið 
800 túsund krónur í 
meirvirðisgjaldi.

Eyðun Mørkøre, 
stjóri á Taks sigur, at 
farið varð undir at 
kanna viðurskiftini hjá 

koyrilærarunum m. a. 
av tí grund, at onkur 
klagaði um ymiskar 
prísir, og at teir, sum 
ikki lækkaðu prísirnar, 
høvdu ilt við at fara 
alt at mala runt. Taks 
hevði tó frammaundan 
varhugan av, at alllir 
koyrilærararnir ikki 
høvdu givið sætt upp.

Taks sleppur ikki 
málinum so. Eftirlits­
arbeiðið heldur fram, 
og allir koyrilærararnir 
skuldu vænta at fáa 
vitjan av Taks.

Nú fer Taks at krevja 
inn peningin, sum koyri­
lærararnir hava goldið 
av lítið, og á Taks um­
hugsa tey at fara í rættin 
við skattasvikinum.

Klagur um ójavnar prísir fekk 
Taks at kanna fíhgjarligu 
viðurskiftii hjá koyrilærarum, 
og fyribils niðurstøðan er, 
at 10 teirra hava givið 2,2 
mió. krónur upp í skatti og 
golsið 800 túsund krónur 
ov lítð í meirvirðisgjaldi

Randi Jacobsen

Í januar mánaði var 
ein ógvusligur tilburður í 
Klaksvík. 

Nøkur ung fólk sótu og 
ballaðust, og tá hendi tað, 
at verturin hótti ein annan 
mann við knívi.

Hesum vildi beiggi tann 
stungna ikki finna seg í, fór 
ímillum, og endin var, at 
hann fekk knívin í búkin.

Nú hevur hann fingið 
at vita, at tann, sum førdi 

knívin, varð frídømdur fyri 
grovan harðskap.

- Eg gjørdist í øðini, tá ið eg 
hoyrdi tað. Eg var stungin og 
fekk ein 20 cm langan skurð, 
lá leingi á sjúkrahusi og havi 
havt stóran fíggjarligan 
miss, sigur Hans Sigmarsson 
Jacobsen.

Hann er komin fyri seg 
aftur, arbeiðir hvønn dag, 
men hendingin fer ikki frá 
honum.

Málið var fyri í rættinum 
18. mai, og tá varð maðurin við 

knívinum dømdur 20 daga 
treytaða fongsulsrevsing fyri 
hóttanir.

Eingi prógv
- Hann kundi ikki dømast 

fyri vilja at hava stungið, 
tí eingi prógv vóru fyri tí. 
Av tí sama var ákæran um 
vandamiklan harðskap slept. 
Alt hendi so knappliga, sigur 
Finn Ougaard, varafúti, sum 
var ákæri í málinum.

Hans Sigmarsson Jacobsen 
heldur tað framvegis vera 

løgið, at nakar kann sleppa so 
lætt eftir at hava brúkt knív. 
Eina annar maður hevur 
sitið varðhaldsfongslaður í 
meira enn eitt ár fyri at hava 
brúkt knív.

Sambært Finn Ougaard 
høvdu ølll fólkini í hendingini 
góða kenning, men hann 
veit ikki, hvussu ávirkaður 
maðurin við knívinum var 
og av hvørjum, ti eingin 
blóðroynd varð tikin. Hvi tað 
ikki varð gjørt, veit ákærin 
ikki.

Kostaði einki at 
stinga mann
Ein ungur maður, sum í januar stakk ein annan mann 
í búkin, slapp við revsing fyri hóttanir

Maðurin varð stungin í búkin við einum køksknívi. Skurðurin var 20 cm langur
Modellmynd


